
GOUVÈNÈ CUOMO ANONSE NOUVO AKSYON POU SENPLIFYE RÈGLEMAN 
AGRIKILTI 

 

Enkli soulaje règlemantasyon pou anrejistreman ak sètifikasyon pestisid 

Gouvènè Andrew M. Cuomo jodia te anonse nouvo inisyativ pou senplifye chaj 

regilasyon ki te plase sou agrikiltè yo nan New York. Tout premye Gwoup Travay 

Stratejik Entè-ajans pou diminye obstak nan agrikilti te idantifye nouvo opòtinite pou 

amelyore règleman pou anrejistreman ak sètifikasyon pestisid san yo pa konpwomèt 

pwoteksyon anviwonman yo. Modifikasyon règlemantasyon adisyonèl pou benefis 

agrikilti New York e nan kad gwoup travay la pral kòmanse nan semèn kap vini yo.  

 

“Administrasyon sa rete angaje pou sipòte agrikiltè yo epi koupe nan fòmalite 

administratif pou rann li pi fasil pou biznis agrikilti a grandi ak pwospere nan New York,” 

Gouvènè Cuomo te deklare. “Grasa gwoup travay sa a, nap aplike solisyon bon sans ki 

pral amelyore biznis pou agrikiltè nou yo epi kenbe aganjamn solid eta pou pwoteje 

anviwonman an.” 

 

Gwoup Travay la gen ladan lidèchip ki soti nan gouvènman eta ansanm avèk 

reprezantan yo nan endistri agrikòl la. Yo te rankontre n senk fwa pandan 2014, travay 

ansanm pou devlope rekòmandasyon pou senplifye pwosesis règlemantasyon pou 

ekonomi agrikòl robis eta grandi. Pandan reyinyon sa yo, agrikiltè yo te idantifye 

enkyetid sou yon varyete règleman aktyèl epi prezante yo devan gwoup travay la, ki te 

reponn avèk solisyon ki annaprè yo: 

 

Pwosesis anrejistreman Pestisid ki pi fasil 
An repons a kòmantè agrikiltè yo, Depatman Konsèvasyon Anviwonman te amelyore 

pwosesis anrejistreman pwodui pestisid li yo nan pwograme reyinyon pre-aplikasyon 

avèk enskri yo, redwi posibilite reta. Li te amelyore tou notifikasyon nouvo anrejistreman 

pestisid pou aplikatè ak distribitè yo. 

Pwosesis Resètifikasyon ki pi rapid pou Aplikatè Pestisid yo 

Agrikiltè yo kap itilize pestisid gen obligasyon pou yo sètifye kòm aplikatè pestisid prive 

epi swa pran kou fòmasyon kontinye oswa yon egzamen resètifikasyon chak senkan 

pou yo ka rete ajou. Depatman Konsèvasyon Anviwonman kounye a ap siveye estati 

sètifikasyon aplikatè a nan chak baz done, sa ki amelyore pwosesis renouvèlman avi. 

Faz ilteryè yo pral pèmèt agrikiltè yo gade epi mete ajou pwòp enfòmasyon yo sou 

entènèt. 

 

Senplifiye Kategori yo pou Aplikatè Pestisid yo 

Eta New York gen sèt sètifikasyon pestisid prive. Pou rann li pi fasil pou agrikiltè yo 

divèsifye pwodui yo kiltive yo, Depatman Konsèvasyon Anviwonman kounye a pèmèt 

yon aplikan mande pou chanje kategori yo, nan pifò ka, e li pral pwopoze konsolide 

kategori yo pou senplifye egzijans sètifikasyon yo.  

 

Komisyonè Depatman Konsèvasyon Anviwonman Joe Martens te deklare, “Baze sou 

rekòmandasyon sa yo, Depatman Konsèvasyon Anviwonman te idantifye aksyon ki pral 

redwi chaj règlemantasyon sou agrikiltè yo epi ede yo itilize pwodui ki apwouve san li pa 

febli pwoteksyon anviwonmantal yo. Agrikiltè yo se gadyen ekselan anviwonman e nou 

pral kontinye travay avèk kominote agrikilti a pou pwomote ekonomi agrikòl New York 

ak resous natirèl yo.” 

 

Komisyonè Agrikilti Eta Richard A. Ball te deklare, “Gouvènè Cuomo te rekonèt pandan 

lontan ke fèm nou yo se motè ekonomik, alimante ekonomi an epi bay travay ak pwodui 

nourisan pou moun yo nan mond lan. Aleje fado règlemantasyon ap ede kounye a ouvè 

nouvo opòtinite pou agrandisman nan ekonomi agrikòl nou an. Mwen felisite Komisyonè 

Martens ansanm avèk Depatman Konsèvasyon Anviwonman sou reyalizasyon sa yo e 

mwen kwè lè nap travay ansanm nou jwenn yon teren komen sou amelyorasyon ki pral 

fè yon wout long nan ede agrikiltè yo fè travay yo renmen ki kenbe yon angajman pou 

anviwonman nou an.”  

 

Jeff Williams, Direktè New York Farm Bureau Public Policy, te deklare, “Gwoup Travay 

Stratejik Entè-ajans lan sou diminye obstak nan agrikilti te yon opòtinite enpòtan pou 

agrikiltè nou yo, lidè yo nan endistri a ak ofisyèl eta pou pale sou chaj règlemantasyon 

epi chèche solisyon bon sans. Chanjman nan apwobasyon ak pwosesis sètifikasyon 

pestisid pral kreye pi gwo efikasitre pandan lap kenbe yon nivo standa elve nan eta sa 

a. New York Farm Bureau apresye lidèchip administrasyon Gouvènè Cuomo a, enkli 

efò Depatman Konsèvasyon Anviwonman ak Agrikilti ak Mache, ak travay tout kominote 

a. Nap rete tann pou n wè menm plis chanjman nan règlemantasyon pou sipòte agrikiltè 

New York yo.”  

 

Manm Gwoup travay endistri a gen ladan: 

• Jeff Williams, Direktè Politik Piblik, Biwo NY Farm   

• Jim Bittner, Prezidan ak Manadjè Jeneral, Singer Farms, Appleton, NY  

• Ken Schmitt, agrikiltè legim retrete, Melville, NY  

• Brian Reeves, ko-pwopriyetè, Reeves Farms, Baldwinsville, NY  

• Dave Fisher, Pwopriyetè, Mapleview Dairy, Madrid, NY  

• Tim Stanton, Pwopriyetè, Stanton’s Feura Farm and Markets, Feura Bush, NY  

• Tonya Van Slyke, Direktè Egzekitif, Asosyasyon Pwodiktè Northeast Dairy   

• Karin Bump, Professor, Equine Studies Business & Management Pwogram, 

Cazenovia College  

• Jeff Fetter, President of Scolaro, Fetter, Grizanti, McGough & King, P.C 

 

Ajans Eta ki te patisipe nan Gwoup Travay la se sa ki annaprè yo: 

• Depatman Agrikilti ak Mache Eta New York  

• Depatman Konsèvasyon Anviwònman Eta New York  

• Depatman Travay Eta Nouyòk  

• Depatman Transpòtasyon Eta New York  

• Komisyon Sèvis Piblik Eta New York  

• Depatman Sante Eta New York  

• Rechèch Enèji ak Otorite Devlopman Eta New York   

• Devlopman Empire State  

• Depatmant Enpo ak Finans Eta New York  

• State Liquor Authority 

